36-сабақ
Бүгін біз театр туралы сөйлесеміз және қазақ тіліндегі шақтарды қайталаймыз. Ендеше бастайық!

1-тапсырма. Мына сөздерді пайдаланып, өткен жақта сөйлем құраңыз.
1) Кітап оқу 2) Музыка тыңдау 3) Спортпен айналысу 4) Сурет салу 5) Фитнеске бару 6) Театрға бару 7) Теледидар көру 8) Суретке түсіру 9) Саябақта демалу


2-тапсырма. Ал енді мына мәтінді оқып, қарамен берілген сөздерге мұқият назар аударыңыз.
Мен бос уақытымда мұнда жиі келемін. Театр репертуарында көп қызықспектакльдер бар. Маған комедиялық спектакльдер ұнайды, себебі олар қызықты. Әртістер рөлдерін өте жақсы ойнайды. Комедиялық спектакльдерге көрермендер көп келеді. Кейде залда орын болмайды.

3-тапсырма. Жаңа сөздермен танысып, мұғалімнің артынан дауыстап қайталаңыз.
Мұнда, жиі, сирек, кейде, себебі, әртіс, көрме, мұражай, көрме, көрермен, орын, демалу, тамашалау.

4-тапсырма. Енді осы жаңа сөздерді меңгерейік.

Грамматика
Қазақ тілінде келер, осы және өткен шақ формаларын еске түсірейік. Сөйлемдерге назар аударыңыз.
	Келер шақ
	Мен ертең театрға барамын/бармаймын.

	Осы шақ
	Мен театрға жиі барамын/бармаймын.

	Нақ осы шақ
	Мен театрға барып жүрмін/жүрген жоқпын.

	Өткен шақ
	Мен театрға бардым/барған жоқпын.



5-тапсырма. Мәтінді мұқият тыңдап, қарамен берілген сөздерге назар аударыңыз.
Айжан: Асқар, сен театрға жиі барасың ба? 
Асқар: Иә, бос уақытымда жиі барамын. Сен ше, Айжан? 
Айжан: Мен кейде барамын, бірақ театрға баруды жақсы көремін. 
Асқар: Саған қандай спектакльдер ұнайды? 
Айжан: Маған комедиялық спектакльдер ұнайды. Саған ше? 
Асқар: Маған барлық спектакльдер ұнайды. Мен театрға демалу үшін барамын.
Айжан: Иә, менде. Кеше бардым. Залда орын болмады, көрермендер көп болды.
Асқар: Жақсы спектакль болған ғой.

6-тапсырма. Ал енді мына сұрақтарды дұрыс жауабымен сәйкестендіріңіз.
	Сіз театрға жиі барасыз ба?
	Иә, айына екі рет барамын.

	Кешіріңіз, билет бар ма?
	Өкінішке қарай, жоқ.

	Бұл әртіс жақсы ойнай ма?
	Иә, ол өте талантты әртіс.

	Залда орын бар ма?
	Бүгін көрермендер көп.

	Ол қазір қайда?
	Көрмеде.

	Музейге жиі барасыз ба?
	Музей маған ұнамайды.




7-тапсырма. Үйге тапсырма ретінде берілген сұрақтарға жауап жазыңыз.
Сіз театрға барасыз ба? Қандай спектакльдер ұнайды? Сізге қай әртіс ұнайды? Сізге театрға немесе музейге бару ұнай ма? Осы сұрақтарға жауап беріңіздер.

